
ᒪᐃ 15, 2024 
 
ᒪᓕᒐᓕᐅᖅᑎ ᔪᐊᔾᔨ ᕼᐃᒃᔅ 
ᒪᓕᒐᓕᐅᖅᑎ , ᐃᖃᓗᐃᑦ - ᑕᓯᓗᒃ 
ᐃᒃᓯᕙᐅᑕᖅ − ᑲᑎᒪᔨᑐᐃᓐᓇᕐᓄᑦ 
ᓄᓇᕗᒻᒥ ᒪᓕᒐᓕᐅᕐᕕᒃ 
926 Sivumugiaq Street  
Iqaluit, NU 
X0A 0H0 
 
 
ᐊᐃᖓᐃ ᕼᐃᒃᔅ, 
 
ᓇᓗᓇᐃᖅᓯᔪᒪᒐᒪ ᐊᑐᐃᓐᓇᕈᖅᑎᑦᑎᓗᖓᓗ ᑐᑭᓯᒋᐊᒐᒃᓴᒃᑲᓐᓂᕐᓂᒃ ᐃᓚᖏᓐᓄᑦ ᑭᐅᔾᔪᑎᒋᓚᐅᖅᑕᓐᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑎᒪᖃᑕᐅᑎᓪᓗᒋᑦ ᑲᑎᒪᔨᑐᐃᓐᓇᓂᒃ ᕕᕗᐊᕆ 26, 27, 28 ᐊᒻᒪ ᒫᔾᔨ 1, 2024-
ᒥ. ᑕᑯᒋᐊᖁᔭᐅᕗᑎᑦ ᐊᑖᓂ ᑎᑎᕋᖅᓯᒪᔪᓂᒃ, ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᓕᕆᐊᕆᔭᖏᑕ ᒥᒃᓵᓄᑦ. 
 
ᐋᓐᓂᐊᕐᕕᖕᒧᑦ ᐊᐅᓪᓚᖅᐸᒃᑐᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᓲᖑᕗᑦ $130-ᒥ $135-ᒥᓕᐊᓐᒧᑦ ᐊᕐᕌᒍᑕᒫᑦ ᖃᖓᑦᑕᐅᑎᓄᑦ 
ᐊᑭᓕᖅᓱᕆᐊᓕᖕᓄᑦ, ᐃᓚᓕᐅᔾᔭᐅᓪᓗᑎᒃ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᔾᔪᑎᑦ. 2022/23−ᒥ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓯᓚᐅᖅᐳᑦ 26,931−ᓂᒃ ᐋᖅᑭᒃᑕᐅᓯᒪᔪᓂᒃ ᖃᖓᑦᑕᐅᑎᓂᒃ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓕᕆᔨᖏᑦ ᑲᒪᒋᔭᖃᕐᒥᔪᑦ 
ᐃᓂᒃᓴᓕᐅᖅᐸᒃᖢᑎᒃ ᐃᖅᑲᓇᐃᔮᒥᓄᑦ ᐊᐅᓪᓚᕐᓂᐊᖅᑐᓂᒃ ᐋᓐᓂᐊᖃᕐᓇᙱᑦᑐᓕᕆᔨᑦ 
ᐃᖅᑲᓇᐃᔭᖅᑎᖏᓐᓄᑦ.  
 
ᐋᓐᓂᐊᕕᖕᒧᑦ ᐊᐅᓪᓚᖅᐸᒃᑐᑦ ᐊᑐᐊᒐᖓᓂ ᓇᓗᓇᐃᖅᓯᕗᖅ ᐱᔪᓐᓇᖅᑎᑕᐅᔪᓂᒃ ᐊᒻᒪ 
ᐊᑭᓕᖅᑕᐅᔭᕆᐊᓕᖕᓂᒃ, ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑲᒪᒋᔭᒃᓴᖃᖅᐳᑦ 
ᐊᖏᕆᐊᖃᖅᖢᑎᒃ ᐋᓐᓂᐊᕐᕕᖕᒧᑦ ᐊᐅᓪᓚᕈᒪᔾᔪᑎᓂᒃ ᑐᒃᓯᕋᐅᑎᓂᒃ, ᑳᑦᑐᓛᓂᒃ ᖃᐅᔨᓴᖅᐸᓪᓕᐊᕙᒡᓗᑎᒃ ᐊᒻᒪ 
ᐱᔨᑦᑎᕋᖅᑕᐅᓗᑎᒃ, ᐊᒻᒪ ᐱᓕᕆᖃᑎᖃᕐᓗᑎᒃ ᐊᓯᖏᓐᓂᒃ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪ 
ᓯᓚᑖᓂᙶᖅᑐᓂᒃ ᐱᓕᕆᔨᓂᒃ ᐱᔨᑦᑎᕋᐅᑎᑦᑎᐊᕙᖕᓂᒃ ᓴᖅᑭᑎᑦᑎᑦᑎᐊᖁᓪᓗᒋᑦ ᐋᓐᓂᐊᕐᕕᓕᐊᖅᑐᑦ 
ᐊᐅᓪᓚᓕᖅᐸᑕ. ᐱᓕᕆᐊᓄᑦ ᐊᐅᓚᑦᑎᔨᑦ ᐃᖅᑲᓇᐃᔭᖅᑎᖓ ᐋᖅᑭᒃᓱᐃᕙᒃᐳᑦ ᑕᑯᔭᐅᕝᕕᒃᓴᖏᓐᓂᒃ, 
ᖃᖓᑦᑕᐅᑎᓂᑦ, ᑐᔪᖕᒥᔾᔪᑎᓂᒡᓗ, ᑐᓴᐅᒪᑎᑦᑎᕙᒃᖢᑎᒡᓗ ᑖᒃᑯᓂᖓ ᓇᓗᓇᐃᔭᖅᓯᒪᔪᓂᑦ ᐃᑲᔪᖅᑕᐅᔪᓄᑦ.  
 
ᖃᑕᙳᑎᒌᑦ ᑐᒃᓯᕋᕈᓐᓇᖅᑐᑦ ᐃᓄᐃᑦ ᓄᑕᖅᑲᑦ ᓯᕗᓪᓕᐅᑎᓗᒋᑦ ᐱᓕᕆᐊᖑᕙᓪᓕᐊᔪᓂᑦ ᕿᑐᕐᖓᖏᓐᓄᑦ, 
ᐊᓯᖏᓐᓄᓪᓘᓐᓃᑦ, ᐱᖃᑎᒋᔪᒪᓗᒋᑦ ᐋᓐᓂᐊᕕᓕᐊᕐᓗᑎᒃ ᐊᐅᓪᓚᕐᓂᐊᖅᑐᓄᑦ ᐋᖅᑭᒃᑕᐅᔪᓄᑦ 

ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

Minister of Health 

Ministaat Aanniaqtailinirmut 

Ministre de la Santé 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᓐᓂᐊᕐᕕᖕᒧᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᕐᒥ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓂᒃᓴᓕᐅᖅᐸᙱᒃᑲᓗᐊᖅᑎᓪᓗᒋᑦ ICFI−ᒧᑦ−ᐊᒃᑐᐊᓂᓕᖕᓄᑦ ᓄᒃᑕᕐᓂᕆᔭᐅᔪᓄᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓚᐅᓕᑐᐃᓐᓇᕆᐊᖃᖅᐳᑦ ICFI−ᒧᑦ ᐊᖏᖅᑕᐅᔪᖃᖅᐸᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓂᒃᓴᓕᐅᖅᓯᒪᓕᖅᑎᓪᓗᒋᑦ, ᐊᔪᕐᓇᖅᑐᖅᓯᐅᖅᑐᖃᖅᐸᒃᑭᓪᓗᓂᓗ 
ᐊᐅᓚᕐᓂᐊᖅᑐᓕᒫᑦ ᐊᑕᐅᓯᑦᑕᐃᓐᓇᕐᒥ ᖃᖓᑕᕝᕕᒃᓴᖃᖅᑎᓪᓗᒋᑦ. ᑕᐃᒪᐃᑦᑐᖃᖅᑎᓪᓗᒍ, ᐋᓐᓂᐊᕕᖕᒥ 
ᐃᖅᑲᓇᐃᔭᖅᑎᑦ ᐃᓂᒃᓴᓕᐅᒃᑲᓐᓂᕆᐊᖃᑐᐃᓐᓇᕆᐊᓖᑦ ᖃᖓᑕᓲᒃᑯᑦ ᑕᐃᒃᑯᓄᖓ ᐋᓐᓂᐊᕕᓕᐊᕐᓗᑎᒃ 
ᐊᐅᓪᓚᕐᓂᐊᖅᑐᓄᑦ, ᐋᖅᑭᒋᐊᕐᓗᒋᑦ ᑕᑯᔭᐅᕝᕕᒃᓴᖏᑦ, ᐊᓯᖏᓪᓗ. ᐊᐃᕆᓕ 1, 2023 ᐊᒻᒪ ᒫᑦᓯ 20, 2024 
ᐊᑯᓐᓂᖏᓐᓂ, ICFI−ᑯᑦ ᐃᓂᒃᓴᓕᐅᓚᐅᖅᐳᑦ ᐊᐅᓪᓚᕐᓂᐊᖅᑐᓂᒃ 811−ᓄᑦ ᑐᒃᓯᕋᖅᑕᐅᔪᓄᑦ ᓄᓇᕗᒻᒥ, 
ᐃᑲᔪᖅᑐᐃᓪᓗᑎᒃ 1,508−ᓂᒃ ᐊᐅᓪᓚᕆᐊᓕᖕᓂᑦ. ᑕᒪᕐᒥᑲᓴᒃ ᐊᐅᓪᓚᖃᑦᑕᖅᑐᑦ ᐃᓗᐊᖅᓴᖅᑕᐅᔭᖅᑐᖅᖢᑎᒃ 
ᐊᐅᓪᓚᖃᑦᑕᖅᐳᑦ, ᐅᓄᙱᑦᑑᒐᓗᐊᑦ ᐊᐅᓪᓚᖅᑐᑦ ᐃᓚᒥᓄᑦ ᑕᑯᔭᖅᑐᖅᐸᒃᖢᑎᒃ.  
 
ᐅᖃᐅᓯᐅᖕᒪᑦ, ᑲᑎᒪᔨᑐᐃᓐᓇᐃᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐱᓕᕆᓯᒋᐊᓚᐅᖅᐳᑦ 
ᓄᓇᙳᐊᓕᐅᖅᐸᓪᓕᐊᓪᓗᑎᒃ ᓅᐸᓪᓕᐊᔪᑦ ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᓂᒃ 
ᓄᓇᖃᖅᑳᖅᓯᒪᔪᑦ ᐱᔨᑦᑎᕋᐅᑎᖏᓐᓄᑦ ᑲᓇᑕᒥ ᐱᔭᕆᐊᖃᖅᐸᑦ. ᐊᑕᐅᓯᖅ ᐅᖃᐅᓯᐅᓚᐅᖅᑐᖅ ᓴᖅᑭᑎᓪᓗᒍ 
ᐱᔾᔪᑎᖃᓚᐅᖅᐳᖅ ᖃᔅᓯᑦ ᐊᒻᒪ ᓇᓕᐊᒃ ᐱᓕᕆᕝᕖᑦ ᐃᓚᐅᖕᒪᖔᑕ ᐊᐅᓚᑦᑎᓪᓗᑎᒃ ᐱᓕᕆᐊᓂᒃ ᐊᒻᒪ 
ᐱᔨᑦᑎᕋᐅᑎᓂᒃ ᐊᒃᑐᐊᓂᓕᖕᓂᒃ ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᓂᒃ, ᐊᒻᒪ 
ᒥᒃᓴᐅᑦᑎᓯᒪᔪᑦ ᖃᔅᓯᑦ ᐃᖅᑲᓇᐃᔭᖅᑎᑦ ᓅᑉᐸᓪᓕᐊᔪᑦ ᐊᒃᑐᐃᑐᐃᓐᓇᕆᐊᖃᕐᒪᖔᑕ. 
 
ᑕᒻᒪᖅᓯᒪᙱᑦᑐᒥᒃ ᐅᓄᕐᓂᖏᓐᓂᒃ ᓴᖅᑭᑎᑦᑎᓗᓂ ᐃᖅᑲᓇᐃᔮᒃᓴᓂᑦ ᐱᔾᔪᑎᒋᔭᐅᔪᓂᑦ ᓇᓪᓕᐅᒃᑯᒫᖃᙱᑦᑐᓄᑦ 
ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᓂᑦ ᐃᓚᒋᔭᐅᓇᔭᖅᑐᖅ ᓇᓕᐊᖕᓄᑐᐃᓐᓇᖅ ᓅᑉᐸᓪᓕᐊᓂᕐᒧᑦ 
ᐸᕐᓇᒃᑕᐅᓂᐊᖅᑐᒥᒃ ᕿᒥᕐᕈᔭᐅᓪᓚᕆᒋᐊᖃᕐᓗᓂ ᐃᖅᑲᓇᐃᔮᓕᒫᑲᓴᑦ ᐊᐅᓚᑦᑎᖃᑦᑕᖅᑐᑦ 
ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᑦ ᐱᓕᕆᐊᒃᓴᖏᓐᓂᑦ ᐱᔨᑦᑎᕋᐅᑎᓂᒡᓗ 
ᓇᓗᓇᐃᒃᑯᑕᖅ 1−ᖑᖕᒪᑕ, ᐃᓚᖏᑦ ᓇᓗᓇᐃᒃᑯᑕᖅ 4−ᖑᔪᑦ ᐃᖅᑲᓇᐃᔮᑦ ᑮᓇᐅᔭᖃᖅᑎᑕᐅᓪᓗᑎᒃ 
ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᓄᑦ ᐊᖏᕈᑎᒥᒃ. ᐃᒪᓐᓇ ᑐᑭᖃᖅᐳᖅ 
ᐱᓕᕆᐊᒃᓴᑦ ᐊᕕᒃᑐᖅᑕᐅᖃᑦᑕᙱᓚᑦ ᐅᓪᓗᓕᒫᖅ ᐅᓪᓘᑉ ᐃᓚᐃᓐᓇᖓᓂᒡᓘᓐᓃᑦ ᓇᓕᒧᒌᓂ. ᑕᒪᐃᓐᓂᒡᓕ, 
ᓂᕆᐅᒋᔭᐅᔪᖃᖅᐳᖅ ᑖᒃᑯᐊ ᐃᖅᑲᓇᐃᔮᑦ ᐅᓄᖅᑐᑦ ᐱᔭᐅᔭᕆᐊᖃᕋᔭᕐᓂᖏᓐᓂᒃ ᓅᑉᐸᓪᓕᐊᓂᓕᒫᒥᓂ 
ᑭᖑᓂᐊᒍᓪᓗ. ᓅᑎᑕᐅᑐᐃᓐᓇᕆᐊᓖᑦ ᓱᓕ ᐅᖓᓯᒃᑲᓗᐊᖅᑎᓪᓗᒋᑦ, ᓴᖅᑭᙱᑐᐃᓐᓇᕆᐊᖃᖅᖢᓂᓗ, 
ᐊᒃᑐᖅᑕᐅᔪᑦ ᐃᖅᑲᓇᐃᔮᒃᓴᑦ ᐊᓯᔾᔨᖅᑕᐅᔪᓐᓇᖅᐳᑦ ᐊᓯᖏᓐᓄᑦ ᐱᓕᕆᐊᖑᕙᓪᓕᐊᔪᒪᔪᓄᑦ 
ᐃᑲᔪᖅᑐᐃᔾᔪᑎᒃᓴᑦ. ᐱᔭᕇᖅᑕᐅᑎᓪᓗᒍ ᐊᕐᕌᒎᖕᓄᑦ ᒪᕐᕉᖕᓄᑦ ᐊᖏᖃᑎᒌᒍᑎᒋᔭᐅᔪᖅ ᐃᓄᐃᑦ 
ᓇᓪᓕᐅᒃᑯᒫᖏᓐᓄᑦ ᐃᑲᔫᓯᐊᖅᑐᓕᕆᔨᑦ ᑲᑎᒪᔨᖏᓐᓄᑦ ᒫᑦᓯ 2024−ᒥ, ᐅᖃᖃᑎᒌᖏᓐᓇᕐᓂᐊᖅᐳᑦ 
ᐱᕙᓪᓕᐊᑎᑕᐅᔪᓂᒃ ᐊᑯᓂᐅᔪᒃᑯᑦ ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᑦ 
ᐊᖏᖃᑎᒌᒍᑎᒥᒃ 2025-26−ᒧᑦ ᐊᒻᒪ ᐅᖓᑖᓄᑦ. ᓇᓗᓇᐃᔭᖅᓯᒪᒃᑲᓐᓂᖅᑐᑦ ᐊᑐᐃᓐᓇᐅᓕᖅᐸᑕ, 
ᑐᑭᓯᒋᐊᒐᒃᓴᑦ ᓅᑕᐅᑐᐃᓐᓇᕆᐊᓕᖕᓄᑦ ᐸᕐᓇᐅᑎᑦ ᓴᖅᑭᑕᐅᓂᐊᖅᐳᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ.  
 
ᓄᓇᕗᑦ ᓯᓚᑖᓃᑦᑐᑦ ᐱᔨᑦᑎᕋᖅᑎᑦ 
ᑲᑎᒪᖃᑕᐅᑎᓪᓗᖓ, ᑲᑎᒪᔩᑦ ᐊᐱᕆᓚᐅᖅᑐᑦ ᖃᔅᓯᐅᖕᒪᖔᑦ ᑲᒪᒋᔭᐅᔭᖅᑐᖅᐸᒃᑐᑦ ᓄᓇᕗᑦ ᓯᓚᑖᓂ. 
ᑕᐃᒃᓱᒪᓂ, ᖃᔅᓯᐅᓂᖏᓐᓂᒃ ᑐᓂᓯᓚᐅᖅᐳᖓ ᐃᒻᐸᓯ ᐅᐊᔅᒧᑦ. ᐊᒻᒪᓗᑦᑕᐅᖅ ᑖᒃᑯᐊ ᑲᒪᒋᔭᐅᔪᑦ, ᑕᐃᔅᓱᒪᓂ 
136−ᖑᓚᐅᕐᒥᔪᑦ ᐃᓱᒪᓕᕆᔨᑦ ᐅᐃᕆᓯᒪᔪᓕᕆᔨᓪᓗ ᓄᓇᕗᑦ ᓯᓚᑖᓂ ᑲᒪᒋᔭᐅᔪᑦ, ᐃᓚᖃᖅᖢᓂ ᕿᓚᒻᒥᐅᔪᒃᑯᑦ 
ᐊᑯᓂᐅᔪᒧᓪᓗ ᐃᓂᑖᖅᑎᑕᐅᕙᒃᑐᑦ.  

ᐃᖃᓗᐃᑦ. ᓄᓇᕗᑦ  X0A 3H0 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ ᐱᓕᕆᔪᓐᓇᑦᑎᐊᖅᑐᒥᒃ ᐃᓄᓕᕆᔨᒥᒃ ᐋᑐᕚᒥ 
ᐋᓐᓂᐊᖃᕐᓇᙱᑦᑐᓕᕆᔨᑦ ᐱᔨᑦᑎᕋᕐᕕᖓᓂ ᐃᖅᑲᓇᐃᔭᖅᑐᒥᒃ. (OHSNI), ᓛᒐ ᕿᑭᖅᑖᓗᖕᒥ 
ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ ᐃᓂᖃᖅᑐᖅ ᐊᒻᒪ ᐊᔾᔨᒌᙱᑦᑐᓂᒃ ᐱᒻᒪᕆᐅᔪᓂᒃ ᐱᔨᑦᑎᕋᖃᑦᑕᕐᓂᐊᖅᖢᓂ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᕌᒐᖃᖅᐳᑦ ᐊᑐᐃᓐᓇᐅᑎᑦᑎᔪᒪᓪᓗᑎᒃ ᐊᔾᔨᐸᓗᖏᓐᓂᒃ ᐃᑲᔪᖅᑐᐃᔾᔪᑎᓂᒃ 
ᐋᓐᓂᐊᕕᓕᐊᖅᐸᒃᑐᓄᑦ ᐊᓯᖏᓐᓂ ᑐᔪᕐᒥᕕᐅᕙᒃᑐᓄᑦ. ᑖᓐᓇ ᐊᑯᓂᐅᔪᒥ ᑐᕌᒐᕆᔭᐅᔪᖅ 
ᐱᕕᒃᓴᖃᕐᓂᐊᕋᓱᒋᔭᐅᓪᓗᓂ ᑕᖅᑭᓄᑦ 12-ᒥ 24-ᓄᑦ ᑎᑭᓪᓗᒍ. ᒫᓐᓇᐅᔪᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑮᓇᐅᔭᖅᑖᕆᔭᐅᔪᓐᓇᖅᑐᓂᑦ ᕿᓂᓕᖅᑐᑦ, ᐃᖅᑲᓇᐃᔭᓕᖅᑎᑦᑎᐊᓂᒃᐸᑕ, ᐃᖅᑲᓇᐃᔭᓕᓵᖅᑐᓂᑦ, 
ᐊᑐᓕᖅᑎᑦᑎᓕᕋᔭᖅᖢᑎᒃ.  
 
ᐅᑕᖅᑭᔪᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓱᓕ ᐱᓕᕆᖃᑦᑕᖅᑐᑦ ᑭᓱᑐᐃᓐᓇᓂᒃ ᑭᖑᕙᖅᑎᑕᐅᓚᐅᖅᑐᓂᑦ ᓄᕙᒡᔪᐊᕐᓇᖅ-

19 ᖃᓂᒪᓐᓇᖅ ᐱᔾᔪᑎᒋᓪᓗᒍ. ᓄᕙᒡᔪᐊᕐᓇᖅ-19−ᑕᖃᖅᑎᓪᓗᒍ, ᓄᑕᖅᑲᑦ ᐅᓄᕐᓂᖏᑦ 

ᑭᒍᑎᓕᕆᔭᐅᔭᕆᐊᖃᖅᐸᒃᑐᑦ ᐅᓄᖅᓯᕚᓪᓕᖅᓯᒪᕐᔪᐊᖅᐳᑦ ᐊᑐᐃᓐᓇᐅᔪᖃᑦᑎᐊᙱᓐᓂᖓᓄᑦ ᐃᖃᓗᖕᓂ, 

ᑰᒡᔪᐊᕌᓗᖕᒥ, ᐋᑐᕚᒥ, ᐅᐃᓂᐹᒡᒥ, ᐊᒻᒪ ᐃᐊᑦᒪᓐᑕᓐᒥ. ᖃᔅᓯᐅᓂᖏᑦ ᐊᔾᔨᒌᒃᐸᙱᒃᑲᓗᐊᖅᑎᓪᓗᒋᑦ, 

ᐅᓄᕈᓐᓃᕆᐊᖅᑐᑦ ᐅᑕᖅᑭᔪᑦ ᐃᒃᐱᖕᓇᐃᔪᓐᓃᖅᑎᑕᐅᕙᒃᑐᑦ ᖃᔅᓯᐅᓂᖏᑦ. ᐆᒃᑑᑎᒋᓗᒍ, ᕕᕝᕗᐊᕆ 

2024−ᒥᑦ 100−ᓂᑦ ᐅᓄᙱᓐᓂᖅᓴᐅᓚᐅᖅᐳᑦ ᓄᑕᖅᑲᑦ ᐅᑕᖅᑭᔪᓂᑦ ᐋᒌᓯ 2023 ᑕᑯᓪᓗᒍ. 2023/24−ᒥ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᓚᐅᖅᐳᑦ ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᑦ 

ᑮᓇᐅᔭᓂᒃ ᓄᓇᕗᒻᒥ ᑭᒍᑎᓕᕆᕝᕕᖕᓄᑦ. ᑮᓇᐅᔭᖃᖅᑎᑕᐅᔪᑦ ᐊᕙᑎᓪᓗ ᒪᕐᕈᒃᑲᓐᓃᖕᓄᑦ ᐱᓇᓱᐊᕈᓯᕐᓄᑦ 

ᓯᓂᒃᑎᑕᐅᕙᒃᑐᓄᑦ, ᐅᓪᓗᓄᓪᓗ ᑕᓪᓕᒪᓄᑦ ᑭᒍᑎᓕᕆᔨᒧᑦ ᐱᔨᑦᑎᕋᖅᑕᐅᓪᓗᑎᒃ ᐱᔨᑦᓯᕋᖅᑕᐅᓂᐊᖅᑐᑦ 

ᐃᖃᓗᖕᓂᑦ ᐊᖏᖅᑕᐅᓚᐅᖅᑐᑦ. ᐃᔨᓕᕆᔭᐅᓂᖅ ᐱᔾᔪᑎᒋᓪᓗᒍ, ᓇᓪᓕᐅᒃᑯᒫᖃᙱᑦᑐᓄᑦ 

ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᑦ ᐃᓚᒋᐊᓚᐅᖅᑐᑦ ᐱᔨᑦᑎᕋᖅᑕᐅᔪᓄᑦ ᐅᓪᓗᖏᑦ 284−ᒥᑦ 360−ᒧᑦ 

ᐊᕐᕌᒍᒥᑦ 2023/24.   ᐃᑲᔪᖅᑐᖅᑕᐅᓪᓗᓂ ᖃᖓᑦᑎᐊᖅ ᐱᐊᓂᒃᑕᐅᓵᓚᐅᕐᓂᖓ Ophthalmic Service-

ᑯᓐᓄᑦ ᑐᒃᓯᕋᐅᑎᓕᐅᖁᔨᔾᔪᑎ ᐅᓄᖅᓯᒋᐊᖁᓪᓗᒋᑦ ᐱᔪᓐᓇᕐᓂᕆᔭᐅᔪᑦ ᐱᔨᑦᑎᕋᕈᓐᓇᕐᓗᑎᒃ ᐊᒻᒪ ᐃᒡᒐᓕᕆᔨᑦ, 

ᒫᓐᓇ ᑐᒃᓯᕋᐅᑕᐅᔪᖅ 2024/25−ᒧᑦ 811−ᖑᕗᑦ ᑲᑎᖦᖢᒋᑦ ᐃᔨᓕᕆᔨᒧᑦ ᐱᔨᑦᑎᕋᖅᑕᐅᔪᓐᓇᖅᑐᑦ ᐅᓪᓗᖏᑦ 

ᐊᒻᒪ 116−ᓄᑦ ᓄᓇᓕᖕᓄᐊᖅᐸᒃᑐᑦ.  ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒫᓐᓇ ᐅᑕᖅᑭᕗᑦ ᑭᐅᔭᐅᓂᐊᕐᓂᕐᒥᒃ 

ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᐅᑎᑦ ᑲᓇᑕᒥ ᖃᖓᑦᑎᐊᓵᖅ ᐊᖏᕈᑕᐅᓚᐅᕐᓂᖓᓄᑦ 2024/25−ᒧᑦ 

ᑐᓐᓂᖅᑯᑕᐅᕙᒃᑐᓄᑦ ᐊᖏᖃᑎᒌᒍᑕᐅᓯᒪᔪᒥᒃ. 
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᓯᒪᕗᑦ ᕿᓚᒻᒥᐅᓂᖅᓴᖅ ᐅᑕᖅᑭᖃᑦᑕᖁᓪᓗᒋᑦ ᐅᓄᖅᓯᒋᐊᖁᓪᓗᒋᑦ 
ᖃᕆᑕᐅᔭᒃᑯᑦ ᑲᒪᒋᔭᐅᕙᒃᑐᑦ. ᖃᕆᓴᐅᔭᒃᑯᑦ ᑲᒪᒋᔭᐅᕙᒃᑐᑦ ᐱᔨᑦᑎᕋᐅᑎᖏᑦ 25−ᓂ ᓄᓇᓕᓕᒫᓂ 
ᐊᑐᐃᓐᓇᐅᕗᑦ, ᓄᓇᕗᒻᒥᐅᓄᑦ ᐊᑐᐃᓐᓇᐅᑎᑦᑎᓪᓗᑎᒃ ᓈᒻᒪᖅᑯᑦᑎᓗᑎᒃ ᐋᓐᓂᐊᕐᕕᖕᒥ 
ᐱᔨᑦᑎᕋᖅᑕᐅᔪᓐᓇᕐᓗᑎᒃ ᖃᕆᓴᐅᔭᒃᑯᑦ. ᐆᒻᒪᑎᓕᕆᔨᒥᒃ ᖃᐅᔨᓴᖅᑕᐅᔪᖃᓚᐅᖅᐳᖅ ᕿᑭᖅᑖᓗᖕᒥ ᐋᑐᕚᒥ 
ᐆᒻᒪᑎᓕᕆᔨᒥᒃ ᐅᖃᖃᑎᖃᖅᖢᑎᒃ 250 ᐅᖓᑖᓂ ᐋᓐᓂᐊᕕᓕᐊᖅᓯᒪᔪᓂᒃ ᐅᑕᖅᑭᔪᓂᒃ. ᐊᒻᒪ ᓱᓕ, ᑎᒥᒧᑦ 
ᓈᒻᒪᒍᓐᓃᕈᑕᐅᓲᑦ ᐋᑐᕚᒥ ᐋᓐᓂᐊᕕᖓᓂ ᑳᓐᑐᕌᒃᑕᐅᓚᐅᕐᒥᔪᑦ ᐋᑐᐋᒥ ᐋᓐᓂᐊᖅᑐᓕᕆᔨᕐᔪᐊᒃᑯᓐᓄᑦ 
ᖃᕆᓴᐅᔭᒃᑯᑦ ᐆᒃᑐᖅᑕᐅᖃᑦᑕᖁᓪᓗᒋᑦ ᑲᒪᒋᔭᐅᓗᑎᒡᓗ ᐋᓐᓂᐊᕐᕕᓕᐊᖅᓯᒪᔪᑦ. ᐊᖏᒡᓕᒋᐊᖅᑕᐅᓂᖓ 
ᖃᕆᑕᐅᔭᒃᑯᑦ ᑲᒪᒋᔭᐅᕙᒃᑐᑦ ᐋᓐᓂᐊᕐᕕᓕᐊᕆᐊᓕᑦ ᐊᖏᕐᕋᖅᓯᒪᐃᓐᓇᕈᓐᓇᖅᓯᕗᑦ ᓘᒃᑖᒥᑦ 
ᑲᒪᒋᔭᐅᔪᓐᓇᕐᓗᑎᒃ ᕿᓚᒻᒥᐅᓂᖅᓴᕐᓗ ᐅᑕᖅᑭᖃᑦᑕᓕᕐᓗᑎᒃ.  

ᐃᖃᓗᐃᑦ. ᓄᓇᕗᑦ  X0A 3H0 

ᐅᑕᖅᑭᔪᑦ ᐊᔾᔨᒌᖃᑦᑕᙱᓚᑦ ᑐᐊᕕᖕᓇᖅᑐᑦ ᒪᓕᒃᑕᐅᓪᓗᑎᒃ ᑕᑯᔭᐅᕝᕕᒃᓴᓕᐅᖅᑕᐅᔪᖅ 
ᐱᑐᐃᓐᓇᐅᙱᑦᑐᓂᓪᓗ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓇᔪᖃᑦᑕᕆᕗᑦ ᐱᓕᕆᔨᓪᓚᕆᖕᒥᒃ 
ᐊᑐᖃᑦᑕᕈᒪᓪᓗᑎᒃ ᐱᕕᖃᖅᑎᑦᑎᑦᑎᐊᕐᓗᑎᒃ; ᐆᒃᑑᑎᒋᓗᒍ, ᐋᓐᓂᐊᕕᖕᒥ ᑲᒪᒋᔭᐅᔭᕆᐊᓕᒃ ᐃᖃᓗᖕᓂ 
ᑕᑯᔭᐅᕝᕕᒃᓴᒥᓄᑦ ᐅᐸᙱᑉᐸᑦ, ᐋᓐᓂᐊᕕᖕᒥ ᑲᒪᒋᔭᐅᒋᐊᓕᑦ ᓄᓇᓕᖕᓂ ᖃᐅᔨᒋᐊᕐᕕᐅᓲᖑᕗᑦ ᒫᓐᓇ ᒫᓐᓇ 
ᐅᐸᒍᑎᔪᓐᓇᕐᒪᖔᑦ, ᐊᒻᒪ ᐋᓐᓂᐊᕕᖕᒥ ᖃᐅᔨᓴᖅᑕᐅᒃᑲᓐᓂᕆᐊᓕᑦ ᐃᓕᔭᐅᒃᑲᓐᓂᖅᐸᒃᖢᑎᒃ 
ᐊᔪᕐᓇᙱᑦᑕᕌᖓᑦ ᐃᓗᐊᖅᓴᐃᔨᑦ ᓄᓇᓕᖕᓄᙵᐅᖃᑦᑕᖅᑐᑦ ᐊᖅᑯᓵᕐᓗᑎᒃ.   
 
ᐃᓱᒪᓕᕆᓂᖅ ᐅᐃᕆᓯᒪᔪᓕᕆᓂᕐᓗ 
ᐋᓐᓂᐊᓯᐅᖅᑎᒻᒪᕆᖕᓄᑦ ᐱᓕᕆᐊᒃᓴᑦ ᑐᕌᒐᖃᖅᐳᑦ ᐅᓄᖅᓯᒋᐊᖅᑎᑦᑎᔪᒪᓪᓗᑎᒃ ᐃᓄᖕᓂᒃ ᐃᓱᒪᓕᕆᔨᓂᑦ 
ᑲᒪᒋᔭᐅᕝᕕᖕᓂ ᐱᕕᖃᖅᑎᑕᐅᕙᒡᓗᑎᒃ ᐱᓕᒻᒪᒃᓴᕐᓂᕐᒧᑦ, ᐱᕈᖅᐸᓪᓕᐊᓂᕐᒧᑦ ᐊᒻᒪ ᓯᕗᒻᒧᐊᒃᐸᓪᓕᐊᓗᑎᒃ 
ᐃᖃᓇᐃᔮᒥᓂᒃ ᖁᕝᕙᖅᐸᓪᓕᐊᓗᓂ. ᑎᓯᐱᕆ 2023−ᒥ ᐱᒋᐊᖅᖢᓂ, 39−ᓂᒃ ᐱᓕᕆᔨᒻᒪᕆᖕᓂᑦ 
ᐃᖅᑲᓇᐃᔭᖅᑎᑖᓚᐅᖅᐳᑦ ᓄᓇᕘᓕᒫᒥ ᐅᑯᓂᖓ ᐃᖅᑲᓇᐃᔮᖃᕈᓐᓇᖅᑐᓂᒃ: ᐃᓱᒪᓕᕆᔨ ᐅᐃᕆᓯᒪᔪᓕᕆᔨᓄᓪᓗ 
ᐱᓕᕆᐊᒃᓴᓄᑦ ᑲᒪᔨ, ᐃᓱᒪᓕᕆᔨᑦ ᐅᐃᕆᓯᒪᔪᓕᕆᔨᓪᓗ ᐃᑲᔪᖅᑎᖏᑦ, ᒪᒃᑯᒃᑐᓕᕆᔨᑦ, ᐊᒻᒪ ᐃᓱᒪᓕᕆᔨᑦ 
ᐅᐃᕆᓯᒪᔪᓕᕆᔨᓪᓗ ᑐᓴᐅᒪᑎᑦᑎᔨ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓅᓯᕗᑦ, ᐃᓱᒪᓕᕆᔨᒃᑯᑦ 
ᐅᐃᕆᓯᒪᔪᓕᕆᔨᒃᑯᓪᓗ ᐱᓕᕆᖃᑎᖃᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐋᓐᓂᐊᓯᐅᖅᑎᒻᒪᕆᖕᓂᑦ 
ᐃᑲᔪᖅᑎᑖᖁᓪᓗᒋᑦ ᕿᓚᒻᒥᐅᓂᖅᓴᖅ. 
 
ᑲᑎᒪᔪᓄᑦ ᐅᐸᒍᑎᓯᒪᑎᓪᓗᖓ, ᐊᐱᕆᔪᖃᓚᐅᖅᑐᖅ ᖃᔅᓯᑦ ᐃᓱᒪᓕᕆᓂᕐᒧᑦ ᐱᖁᔭᕐᒧᑦ ᒪᓕᒐᖏᑦ 
ᐱᐊᓂᒃᓯᒪᓕᕐᒪᖔᑕ. ᑭᐅᓪᓗᖓ, ᖃᐅᔨᓚᐅᕋᒪ ᑎᑎᕋᖅᑕᐅᒋᐊᖓᖅᑐᑦ ᐱᒋᐊᓚᐅᕐᒪᑕ ᐅᑭᐅᖅ ᖁᓕᓄᑦ 
ᒪᓕᒐᕐᓄᑦ ᓇᓗᓇᐃᖅᑕᐅᓚᐅᖅᑐᓄᑦ ᓯᕗᓪᓕᐅᔾᔭᐅᔭᕆᐊᖃᕐᓂᖏᓐᓂᒃ. ᒫᓐᓇ ᐱᕕᖃᕈᒪᕗᖓ 
ᓇᓗᓇᐃᖅᓯᔪᒪᓪᓗᖓ ᖃᐅᔨᓴᖅᑕᐅᕙᓪᓕᐊᔪᒥᒃ, ᑭᓯᐊᓂ ᑎᑎᕋᖅᑕᐅᒋᐊᕐᖓᖅᑐᖅ ᐱᒋᐊᖅᓯᒪᙱᑦᑐᖅ.  
 
ᑭᐅᔪᒪᓪᓗᒍ ᐃᖅᑲᓇᐃᔭᖅᑎ ᐊᕐᕌᒍᖏᑦ (PY) ᐅᕝᕙᓘᓐᓃᑦ ᐃᖅᑲᓇᐃᔮᒃᓴᑦ ᑐᕌᖓᑎᑕᐅᓂᐊᖅᑐᑦ 
ᐃᑲᔪᖅᓱᐃᓗᑎᒃ ᐱᓕᕆᐊᕆᔭᐅᔪᒥᒃ ᐃᓱᒪᓕᕆᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᓐᓄᑦ, ᓄᓇᓕᖕᓂ ᐃᑲᔪᖅᑎᒧᑦ 
ᑲᒪᒋᔭᐅᓂᕐᒧᑦ ᑎᓕᓯᔾᔪᑎᒥᒃ (CATO) ᐊᐅᓚᑦᑎᔨ ᐃᑲᔪᖅᓱᐃᓂᐊᖅᐳᖅ ᑲᑎᒪᔨᓄᑦ ᐅᓪᓘᑉ ᐃᓚᐃᓐᓇᖓᓄᑦ; 
ᑖᓐᓇ ᐃᓚᓕᐅᔾᔭᐅᓯᒪᕗᖅ ᐃᖅᑲᓇᐃᔮᑉ ᓇᓗᓇᐃᔭᖅᓯᒪᓂᖓᓄᑦ. ᒫᓐᓇᐅᔪᖅ, ᐃᖅᑲᓇᐃᔮᑦ 
ᐱᓕᕆᐊᖃᕐᓂᐊᖅᑐᑦ ᑲᑎᒪᔨᓂᑦ ᓴᖅᑭᑎᑦᑎᓗᓂ ᖃᐅᔨᒪᔨᑕᕐᒥᓪᓗ ᐃᖅᑲᓇᐃᔭᖅᑎᑖᕐᓂᐊᖅᑐᑦ 
ᐃᑲᔪᕐᓂᐊᖅᑐᓂᑦ ᐱᓕᒻᒪᒃᓴᖅᑐᓂᑦ ᐱᕙᓪᓕᐊᑎᑦᑎᓂᕐᒥᓪᓗ ᒪᓕᒋᐊᓕᖏᓐᓂᑦ. ᑲᑎᒪᔩᑦ 
ᐊᐅᓚᓂᕆᓪᓗᐊᑕᖅᑕᖏᑦ ᕿᒥᕐᕈᕙᒡᓗᑎᒃ ᐋᓐᓂᐊᕕᖕᒦᑯᑖᒃᑐᓂᒃ ᐃᓱᒪᓕᐅᕆᕙᒡᓗᑎᒡᓗ 
ᐊᖏᖃᑎᒌᙱᒃᑳᖓᑕ, ᐅᕝᕙᓘᓐᓃᑦ ᐃᓱᒪᓕᐅᕆᔭᕆᐊᖃᕌᖓᑕ (ᓲᕐᓗ ᐱᔨᑦᑎᕋᖅᑕᐅᔫᑉ ᓂᕈᐊᖅᑕᐅᓗᓂ 
ᑭᒡᒐᖅᑐᐃᔨᒃᓴᒥᒃ, ᐅᕝᕙᓘᓐᓃᑦ ᐋᓐᓂᐊᕕᓕᐊᖅᓯᒪᔪᖅ ᑭᑭᑕᐅᓯᒪᒃᐸᑦ ᓂᕈᐊᖅᑕᐅᓯᒪᔪᒥᒃ ᑭᒡᒐᖅᑐᐃᔨᒥᒃ 
ᑐᓴᖅᑎᑕᐅᓗᓂ ᐃᒻᒥᓃᕋᓱᒃᑐᒥᒃ).  
 
ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᒋᓗᒋᑦ ᐊᑐᓕᖅᑎᓐᓇᓱᒡᓗᒍ ᐱᓕᕆᖃᑎᒌᖕᓂᕐᒧᑦ ᒪᓕᒐᒃᓴᒥᒃ ᐃᓱᒪᓕᕆᓂᕐᒧᑦ 
ᖃᓄᐃᙱᑦᑎᐊᕐᓂᕐᒧᓪᓗ ᐱᓕᕆᐊᒃᓴᓕᕆᓂᖅ ᐃᓕᓐᓂᐊᕐᕕᓕᒫᓂ. ᐃᖅᑲᓇᐃᔭᖅᑎᖃᑦᑎᐊᙱᓐᓂᕐᒧᑦ 
ᐊᔪᕆᖅᓲᔾᔨᓯᒪᔪᑦ ᓱᓕ ᐱᐊᓂᒃᑕᐅᓯᒪᙱᑉᐳᖅ ᐱᓕᕆᐊᖑᕙᓪᓕᐊᖏᓐᓇᖅᖢᓂᓗ. ᑎᑎᕋᖅᑕᐅᒋᐊᕐᖓᖅᑐᑦ 
ᐊᔪᕆᖅᓲᔾᔨᓯᒪᔪᑦ ᐱᔭᕇᖅᑕᐅᔪᖅ ᑭᖑᓪᓕᖅᐹᖅᓯᐅᑎᖓᓗ ᐱᔭᕇᖅᑕᐅᓛᕋᓱᒋᔭᐅᓪᓗᓂ ᔪᓚᐃ 2024−ᒥ 
ᑐᓂᐅᖅᑲᐅᑕᐅᓗᓂᓗ 2024/25−ᒥ ᐃᓕᓐᓂᐊᕐᓇᒥ ᐊᕐᕌᒍᒥ. 

ᐋᓐᓂᐊᕕᖕᒥ ᐃᖅᑲᓇᐃᔭᖅᑎᑦ, ᑐᐊᕕᕐᓇᖅᑐᑦ, ᐊᒻᒪ ᐱᔭᕆᐊᖃᓪᓚᕆᒃᑐᓂᑦ ᐃᖅᑲᓇᐃᔭᖅᑎᒃᓴᖅᓯᐅᕈᑎᑦ 
ᐃᓐᓄᒃᑕᐅᓯᒪᙱᑦᑐᑦ ᐃᓗᐊᖅᓴᐃᔨᑦ ᐃᖅᑲᓇᐃᔭᖅᑎᑦ ᓄᓇᓕᖕᓂ, ᕕᕗᐊᕆ 15, 2024-ᒥ ᐱᒋᐊᖅᖢᓂ, 
ᐃᒪᐃᓕᖓᕗᑦ:  
 

ᓄᓇᓕᒃ 
ᑲᑎᓪᓗᒋ
ᑦ 
ᐃᖅᑲᓇᐃ

 

ᐃᖅᑲᓇᐃᔭᖅᑎᓪ
ᓚᕆᑦ1  

ᐃᓐᓄᒃᓯᒪᙱ
ᑦᑐᑦ  

ᐃᖅᑲᓇᐃᔭᖅᑎᑕᐅᓚ
ᐅᑲᒃᑐᑦ 

ᐃᓐᓄᒃᓯᒪᙱᑦᑐᑦ 
ᐃᖅᑲᓇᐃᔭᓚᐅᑲᒃ
ᑐᓪᓗ   

ᐃᖃᓗᐃᑦ 99 57 42 24 18 
ᕿᑭᖅᑖᓗᒃ 88 30 59 41 18 
ᐃᒃᐱᐊᕐᔪᒃ 6 22 5 4 1 
ᑲᖏᖅᑐᒑᐱᒃ 8 4 4 3 1 
ᐊᐅᓱᐃᑦᑐᖅ 3 1 2 2 0 
ᐃᒡᓗᓕᒃ 16 6 10 3 7 
ᑭᒻᒥᕈᑦ 4 3 1 1 0 
ᑭᙵᐃᑦ 10 1 9 2 7 
ᐸᓐᓂᖅᑑᖅ 15 4 11 11 0 
ᒥᑦᑎᒪᑕᓕᒃ 11 2 9 9 0 
ᕿᑭᖅᑕᕐᔪᐊᖅ 5 2 3 2 1 
ᖃᐅᓱᐃᑦᑐᖅ 4 2 2 1 1 
ᓴᓂᕋᔭᒃ 6 3 3 3 0 
ᕿᑎᕐᒥᐅᑦ 60 25 35 25 10 
ᐃᖃᓗᒃᑑᑦᑎᐊᖅ 23 7 16 10 6 
ᐅᖅᓱᖅᑑᖅ 14 6 8 7 1 
ᑰᒑᕐᔪᒃ 6 1 5 3 2 
ᖁᕐᓗᒃᑑᖅ 10 4 6 5 1 
ᑕᓗᕐᔪᐊᖅ 7 7 0 0 0 
ᑭᕙᓪᓕᕐᒥ 90 39 51 39 33 
ᐊᕐᕕᐊᑦ 14 9 5 4 1 
ᖃᒪᓂ'ᑐᐊᖅ 13 9 4 3 1 
ᐃᒡᓗᓕᒑᕐᔪᒃ 5 1 4 0 4 
ᓴᓪᓕᖅ 10 3 7 2 5 
ᓇᐅᔮᑦ 9 4 5 5 0 
ᑲᖏᖅᖠᓂᖅ 26 10 16 15 1 
ᓴᓂᑭᓗᐊᖅ 7 1 6 3 3 
ᑎᑭᕋᕐᔪᐊᖅ 5 1 4 1 3 
ᐅᐃᓂᐲᒡ 1 1 0 6 0 
ᓄᓇᕗᒻᒥᑦ ᑲᑎᖦᖢᒋᑦ 337 151 187 129 79 
ᐃᓐᓄᒃᓯᒪᔪᑦ 

  
44.80

 
    

ᐃᓐᓄᒃᑕᐅᓯᒪᔪᑦ ᐃᖅᑲᓇᐃᔭᓚᐅᑲᒃᑐᑦ ᐱᖃᓯᐅᔾᔭᐅᔪᑦ 76.55%   
ᐃᖅᑲᓇᐃᔭᖅᑎᓴᖅᓯᐅᖅᑎᑦ ᖃᔅᓯᐅᓂᖏᑦ ᐊᔾᔨᓕᐅᖅᑕᐅᓯᒪᔪᑦ ᑕᑯᒃᓴᐅᑎᑦᑎᖏᑦᑐᑦ ᐊᑐᖅᑕᐅᓂᖏᑦ 
ᖃᓄᐃᓕᕙᓪᓕᐊᓂᖏᓐᓂᑦ ᐊᑐᖅᑕᐅᓂᖅᐹᖑᑎᓪᓗᒋᑦ.  
1 ᐃᖅᑲᓇᐃᔭᖅᑎᑭᒃᓴᕐᓂᖅ ᓇᓪᓕᐅᒃᑯᒫᖃᖅᑎᑕᐅᒐᔪᒃᑐᖅ ᐃᖅᑲᓇᐃᔭᖅᑎ ᓄᖅᑲᖓᑎᓪᓗᒍ ᐅᕝᕙᓘᓐᓃᑦ ᐃᑲᔪᕐᓂᐊᕐᓗᓂ 
ᐱᔭᕆᐊᖃᕐᔪᐊᖅᑐᓂᒃ. 
2ᐊᑕᐅᓯᕐᒥᒃ ᐃᖅᑲᓇᐃᔭᖃᑎᒌᒃ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᐊᕕᕐᓇᖅᑐᓕᕆᔨᓂᒃ ᐊᑐᖃᑦᑕᖅᓯᒪᔪᑦ ᐱᔨᑦᑎᕋᖅᑕᐅᑦᑎᐊᖏᓐᓇᖁᓪᓗᒋᑦ 
ᐋᓐᓂᐊᕕᖕᓂ ᐊᒻᒪᓗ, ᐅᓄᙱᓛᓂᒃ, ᑐᐊᕕᕐᓇᖅᑐᓄᑦ ᐱᔨᑦᑎᕋᐅᑎᑦ ᐊᑐᐃᓐᓇᐅᓗᑎᒃ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᖅᑖᖅᓯᒪᕗᑦ ᑐᐊᕕᕐᓇᖅᑐᓕᕆᓂᕐᒧᑦ ᖃᐅᔨᒪᔨᑕᕐᒥᒃ 
ᐃᖅᑲᓇᐃᔭᖅᑎᑦᑎᖁᓪᓗᒋᑦ ᐅᑭᐅᖕᓄᑦ ᒪᕐᕉᖕᓄᑦ ᓯᕗᓕᖅᑎᐅᖁᓪᓗᒋᑦ ᐱᓕᕆᐊᒃᓴᖏᓐᓂᒃ ᓄᓇᓕᖕᓂ 
ᐋᓐᓂᐊᕐᕕᖕᓂ. ᑖᒃᑯᐊ ᑐᑭᓯᒋᐊᕈᑎᑦ ᑐᓴᐅᒪᔾᔪᑕᐅᓂᐊᖅᐳᑦ ᓯᕗᓂᒃᓴᑦᑎᓐᓂ ᐋᖅᑭᒃᓱᐃᓕᖅᐸᑕ 
ᑐᐊᕕᕐᓇᖅᑐᓕᕆᓂᖅ ᐊᑐᖅᑕᐅᓂᖓᓂ.  
 
ᒫᓐᓇᐅᔪᖅ, ᑐᐊᕕᕐᓇᖅᑐᓕᕆᔩᑦ ᑳᓐᑐᕌᒃᑯᑦ ᐱᔨᑦᓯᕋᖁᔭᐅᓪᓗᑎᒃ ᐃᖅᑲᓇᐃᔭᖅᑎᑖᖑᖃᑦᑕᖅᐳᑦ 
ᐃᓐᓄᒃᑕᐅᓯᒪᙱᑦᑐᑦ ᐃᖢᐊᖅᓴᐃᔨᑦ ᐃᓐᓄᒃᑕᐅᖁᓪᓗᒋᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᕌᒐᖃᖅᐳᑦ 
ᐃᓐᓄᒃᑕᐅᓯᒪᙱᑦᑐᑦ ᐃᓗᐊᖅᓴᐃᔨᓂᒃ ᐃᓐᓄᒃᑕᐅᖁᓪᓗᒋᑦ, ᐊᑐᙱᓐᓂᖅᓴᐅᓕᕐᓗᑎᒃ ᑐᐊᕕᕐᓇᖅᑐᓕᕆᔨᓂᒃ 
ᓯᕗᓪᓕᐅᔾᔭᐅᓗᑎᒡᓗ ᓄᓇᓕᖕᓂ ᐃᓗᐊᖅᓴᐃᔨᑦ ᐃᖅᑲᓇᐃᔭᖅᑎᑦ ᐃᒡᓗᑭᒃᓴᖅᑎᓪᓗᒋᑦ ᐊᒻᒪ ᐋᓐᓂᐊᕕᖕᒥ 
ᐃᓂᒃᓴᑦ ᐊᑐᐃᓐᓇᐅᔪᑦ. ᒫᓐᓇᐅᔪᖅ ᐸᕐᓇᐅᑎᑕᖃᙱᓚᖅ ᓴᖅᑮᓂᕐᒧᑦ ᐃᓕᓐᓂᐊᒐᒃᓴᓂᒃ ᐃᖢᐊᖅᓴᐃᔨᓄᑦ 
ᐱᓕᕆᐊᒃᓴᓂᑦ.  
 
ᐱᔾᔪᑎᒋᓪᓗᒍ ᑭᓱ ᑐᐊᕕᕐᓇᖅᑑᖕᒪᖔᑦ, ᐃᓗᐊᖅᓴᐃᔨ ᐃᖅᑲᓇᐃᔭᕐᓇᐅᔪᓐᓃᖅᑎᓪᓗᒍ ᐅᖃᓗᒡᕕᐅᖃᑦᑕᖅᑐᑦ 
ᐱᔾᔪᑎᒋᓪᓗᒋᑦ, ᑐᐊᕕᕐᓇᖅᑐᖅ ᖃᓂᒪᑲᑕᒃᑐᖃᓕᖅᐸᑦ ᑕᑯᔭᐅᑲᐅᑎᒋᔭᕆᐊᖃᕐᓗᓂ ᐃᓅᓯᒥᓄᑦ 
ᐊᑦᑕᕐᓇᖅᓯᓗᓂ ᐅᕝᕙᓘᓐᓃᑦ ᑎᒥᖓᑕ ᐃᓚᖓᓂ, ᓲᕐᓗ ᖀᖅᓱᕐᓂᖅ, ᐆᒻᒪᓯᕆᓂᖅ, ᐊᒃᓱᕈᕐᓇᖅᑐᒃᑰᕐᔪᐊᕐᓂᖅ, 
ᐅᕝᕙᓘᓐᓃᑦ ᑎᒥᖓᓄᑦ ᓈᒻᒪᒍᓐᓃᕈᑕᐅᔪᒥᒃ. ᒫᓐᓇᐅᔪᖅ, ᐃᖢᐊᖅᓴᐃᔨᑦ ᐊᖓᔪᖅᑳᖓᑦ ᖃᕋᓴᐅᔭᒃᑯᑦ 
ᓇᓗᓇᐃᒃᑯᑕᖅᑖᖅᑎᑦᑎᖃᑦᑕᖅᑐᑦ ᑲᓇᑕᒥ ᐱᖓᓲᓕᖓᔪᓂᑦ ᖃᐅᔨᓴᖅᑕᐅᔪᓂᑦ ᐃᖅᑲᓇᐃᔭᐃᓐᓇᖅᑐᓄᑦ ᐊᒻᒪ 
ᐃᖅᑲᓇᐃᔭᓚᐅᑲᒃᑐᓄᑦ ᓄᓇᓕᖕᓂ ᐃᖢᐊᖅᓴᐃᔨᓄᑦ. ᑖᓐᓇ ᒪᕐᕈᐃᖅᖢᒍ ᑕᖅᑭᕐᒥ ᐊᑐᐃᓐᓇᐅᖃᑦᑕᖅᑐᖅ. 
 
ᖃᓄᐃᑦᑐᖃᖅᑐᒥᒃ ᐅᓗᕆᐊᓇᖅᑐᒦᖏᑉᐸᑦ, ᐃᖢᐊᖅᓴᐃᔨ ᑲᒪᒋᔭᐅᔫᑉ ᖃᓄᐃᓐᓂᕆᓯᒪᔭᖏᓐᓂᑦ 
ᑐᓴᕋᓱᒃᑲᔭᖅᑐᖅ ᖃᐅᔨᓴᕐᓗᓂ ᖃᓄᑎᒋ ᐋᓐᓂᐊᖃᑦᑕᕐᒪᖔᑦ ᖃᖓᓗ ᖃᐅᔨᓴᖅᑕᐅᔪᓐᓇᕐᒪᖔᑦ. ᐱᕙᓪᓕᐊᓂᖓ 
ᐃᒪᐃᓕᖓᕗᖅ: 
 

1. ᐅᖄᓚᕝᕕᐅᒍᓂ.  
2. ᐃᓗᐊᖅᓴᐃᔨ ᑎᑎᕋᖃᑦᑕᖅᐳᖅ ᑲᒪᒋᔭᐅᔪᑦ ᖃᓄᐃᑉᐸᓪᓕᐊᓂᖏᓐᓂᒃ ᐊᒻᒪ ᖃᓂᒪᔾᔪᑎᒋᔭᖓᓂ 

ᐊᑐᖅᑕᐅᒐᔪᒃᑐᓂᒃ ᐅᑭᐅᖏᓐᓂᒃ−ᑐᙵᕕᓕᖕᒥᒃ ᐊᑐᖅᖢᓂ ᖃᐅᔨᓴᕈᑎᒥᒃ. ᑎᑎᕋᕆᐊᓕᒃ 
ᐱᓕᕆᐊᖑᖃᑦᑕᖅᐳᖅ ᐃᖅᑲᓇᐃᔭᕐᓇᐅᙱᑦᑐᒃᑯᑦ ᐅᖄᓚᕝᕕᐅᒃᐸᑦ. ᐃᖢᐊᖅᓴᐃᔨ ᐊᐱᖅᓱᑦᑎᐊᓲᖅ 
ᑐᐊᕕᕐᓇᖅᑐᒥᒃ ᖃᐅᔨᓴᖅᑎᓪᓗᒍ. ᐊᒻᒪᓗᑦᑕᐅᖅ ᑐᐊᕕᖕᓇᖅᑐᒥᑦ ᖃᐅᔨᓴᖅᑎᓪᓗᒍ ᐱᐅᓯᕆᔭᐅᕙᒃᑐᒥᒃ 
ᐊᑐᖅᖢᓂ, ᑕᑯᔭᐅᔭᕆᐊᓖᑦ ᐃᑲᕐᕋᑦ ᑎᓴᒪᑦ ᐃᓗᐊᓂᑦ ᐅᑯᓂᖓ ᒪᓕᒋᐊᓕᖕᓂᑦ ᒪᓕᒃᑯᑎᒃ: 

• ᑕᑯᔭᐅᔭᕆᐊᓕᒃ ᓯᖓᐃᒃᐸᑦ. 
• ᓄᑕᕋᐃᑦ ᒪᕐᕈᒃ ᑐᖔᓂ ᐅᑭᐅᓖᑦ. 
• ᐋᓐᓂᐊᕕᖕᒥ ᐊᓂᑎᑕᐅᔪᑦ ᐃᑲᕐᕋᑦ 48 ᐃᓗᐊᓂ. 
• ᑲᒪᒋᔭᐅᔪᑦ ᑕᕐᕋᖅᑐᖅᑕᐅᓯᒪᔪᑦ ᐅᓪᓗᑦ ᐱᖓᓱᑦ ᐃᓗᐊᓂ. 
• ᑲᒪᒋᔭᐅᔪᑦ ᐋᓐᓂᐊᖃᖅᑐᑦ. 
• ᑲᒪᒋᔭᐅᔪᑦ 65 ᐅᖓᑖᓂ ᐅᑭᐅᓖᑦ. 
• ᑲᒪᒋᔭᐅᔪᑦ ᐸᓖᓯᒃᑯᓐᓂ ᑎᒍᔭᐅᓯᒪᔪᖅ. 
• ᑲᒪᒋᔭᐅᔪᑦ ᐱᓇᓱᐊᕈᓰᑦ ᒪᕐᕉᒃ ᐃᕐᓂᓚᐅᖅᓯᒪᔪᖅ. 
• ᑲᒪᒋᔭᐅᔪᑦ ᐱᓚᒃᑕᐅᓚᐅᖅᑐᖅ ᐃᒃᐱᖕᓂᐊᔪᓐᓃᖅᑎᑕᐅᓪᓗᓂ ᐅᓪᓗᐃᑦ ᖁᓕᑦ ᐃᓗᐊᓂ. 

• ᑲᒪᒋᔭᐅᔪᑦ ᖃᔅᓰᖅᓱᑲᓪᓚᒃᖢᓂ ᐋᓐᓂᐊᕐᕕᓕᐊᖃᑦᑕᖅᓯᒪᔪᖅ ᐅᖄᓚᖃᑦᑕᖅᓯᒪᔪᓪᓘᓐᓃᑦ 
ᐋᓐᓂᐊᕕᓕᐊᕐᕕᖕᒧᑦ ᐃᑲᕐᕋ 72 ᐊᓂᒍᖅᑐᓂᑦ ᑖᔅᓱᒥᖓᑦᑕᐃᓐᓇᖅ ᐅᖃᐱᓘᑎᖃᕐᓗᓂ.  

3. ᐃᓗᐊᖅᓴᐃᔨ ᐅᖃᖃᑎᖃᕐᓗᓂ ᑲᒪᒋᔭᐅᔪᒥᒃ ᓈᒻᒪᓛᒃᑯᑦ ᑕᑯᔭᐅᔭᕆᐊᒃᓴᖅ ᐋᓐᓂᐊᕕᖕᒥ, 
ᐋᓐᓂᐊᕈᑎᒋᔭᖓ ᒪᓕᒡᓗᒍ. 
  

ᐱᔾᔪᑎᒋᓪᓗᒋᑦ ᐅᖃᐅᓯᐅᖃᑦᑕᖅᑐᑦ ᑮᓇᐅᔭᖅᑖᕆᔭᐅᒃᑲᓐᓂᖅᐸᒃᑐᑦ, ᐃᓗᐊᖅᓴᐃᔨᓄᑦ ᐃᑲᔫᓯᐊᑦ ᒫᓐᓇ 
ᐊᑐᐃᓐᓇᐅᑎᑕᐅᖃᑦᑕᙱᑦᑐᑦ ᐃᖅᑲᓇᐃᔮᒃᓴᓄᑦ, ᑭᓯᐊᓂ ᑕᐃᒃᑯᐊ ᐃᖅᑲᓇᐃᔮᓕᑦ 
ᐱᔨᑦᑎᕋᖅᑎᐅᖅᑳᖅᐸᒃᖢᑎᒃ ᐃᓄᒋᐊᒃᓯᓗᐊᖅᑎᓪᓗᒋᑦ, ᐃᖅᑲᓇᐃᔭᖅᑎᑭᒃᓴᖅᑎᓪᓗᒋᑦ, ᐊᓯᖏᓪᓗ. 
ᑮᓇᐅᔭᖅᑖᒃᑲᓐᓂᕈᑏᑦ ᑐᕌᒐᖃᖅᓯᒪᔪᑦ ᐱᔨᑦᑎᕋᖅᑎᐅᖅᑳᖅᐸᒃᑐᓄᑦ ᑲᔪᖏᖅᓴᐃᓪᓗᑎᒃ 
ᐃᖅᑲᓇᐃᔮᖅᑖᕋᓱᐊᖅᑐᓂᑦ ᑖᒃᑯᓂᖓ ᐱᔭᕆᐊᖃᓪᓚᕆᒃᑐᓂᑦ ᐃᖅᑲᓇᐃᔮᓂᑦ. ᐃᓐᓄᒃᑕᐅᓯᒪᙱᑦᑐᑦ 
ᐱᔨᑦᑎᕋᖅᑎᐅᖅᑳᖅᐸᒃᑐᓄᑦ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᔪᓐᓇᖅᐳᑦ ᐊᓯᖏᑎᒍᑦ, ᓲᕐᓗ ᑳᓐᑐᓛᒃᑯᑦ ᐱᔨᑦᑎᕋᕐᓂᒃᑯᑦ 
ᐅᕝᕙᓘᓐᓃᑦ ᓄᓇᕘᑉ ᓯᓚᑖᓂ ᑲᒪᒋᔭᐅᕙᒡᓗᑎᒃ ᐃᖅᑲᓇᐃᔭᖅᑎᒃᓴᖅᓯᐅᖅᑎᓪᓗᒋᑦ.  
 
ᐃᖅᑲᓇᐃᔭᖅᑎᖃᕐᓂᐊᓵᖅᑎᓪᓗᒋᑦ, ᑮᓇᐅᔭᖅᑖᒃᑲᓐᓂᕈᑏᑦ ᐊᒻᒪ ᐃᑲᔫᓯᐊᑦ ᑐᕌᖓᑐᐃᓐᓇᓚᐅᖅᐳᑦ 
ᐃᖢᐊᖅᓴᐃᔨᓄᑦ ᐅᕝᕙᓘᓐᓃᑦ ᑕᐃᒃᑯᓄᖓ ᐃᓕᔭᐅᔪᓄᑦ ᐱᔨᑦᑎᕋᖅᑎᐅᖅᑳᖅᐸᒃᑐᓄᑦ ᐃᓚᒋᔭᐅᓪᓗᓂ 
ᐃᖅᑲᓇᐃᔮᖓᑕ ᓇᓗᓇᐃᔭᖅᓯᒪᓂᖓᓄᑦ. ᐃᖅᑲᓇᐃᔮᑦ ᐱᔪᓐᓇᖅᑐᑦ ᐃᓚᒋᐊᕈᑎᓂᑦ ᐃᓚᒋᔭᖃᖅᑐᑦ: 
ᐊᖓᔪᖅᑳᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓄᑦ, ᐋᓐᓂᐊᕐᕕᓕᐊᖅᓯᒪᔪᓄᑦ/ᐋᓐᓂᐊᕐᕕᓕᐊᖅᓯᒪᔪᓄᑦ 
ᐊᐅᓚᑦᓯᔨ, ᓄᓇᓕᖕᓂ ᐃᖢᐊᖅᓴᐃᔨᑦ, ᐃᖢᐊᖅᓴᐃᔨᑦ, ᐅᖁᒪᐃᓐᓂᕐᓂᐊᕐᕕᓕᕆᔨ, ᐃᓱᒪᓕᕆᓂᕐᒧᑦ 
ᐋᓐᓂᐊᓯᐅᖅᑎ, ᐃᕐᓂᓱᑦᓰᔨ, ᐃᓱᒪᓕᕆᓂᕐᒧᓪᓗ ᖃᐅᔨᒪᔨᑕᐃᑦ ᐃᖅᑲᓇᐃᔭᖅᑎᖃᖅᑐᑦ ᒐᕙᒪᒃᑯᑦ ᓄᓇᕗᒻᒥ 
ᐃᖅᑲᓇᐃᔭᖅᑐᓕᕆᔨᒃᑯᖏᓐᓂᑦ. ᐊᒻᒪᓗᑦᑕᐅᖅ, ᐊᕕᒃᑐᖅᓯᒪᔪᓂᑦ ᐋᓐᓂᐊᖃᕐᓇᙱᑦᑐᓕᕆᔨᑦ, 
ᐋᓐᓂᐊᖃᖕᓇᙱᑦᑐᓕᕆᔨᒻᒪᕆᐅᑉ ᑎᑎᕋᕐᕕᐊᓃᑦᑐᑦ, ᐱᔪᓐᓇᖅᐳᑦ ᐱᔭᕆᐊᖃᓪᓚᕆᒃᑐᓂᑦ 
ᐃᖅᑲᓇᐃᔭᖅᑎᓴᖅᓯᐅᖅᑎᓂᑦ. 
 
ᖃᔅᓯᑲᓪᓚᖕᓂᒃ ᐃᖅᑲᓇᐃᔮᒃᓴᖅᑕᖃᖅᐳᖅ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᐅᑉ ᑎᑎᕋᕐᕕᖓᓂ 
ᐃᓗᐊᖅᓴᐃᔨᙳᕆᐅᖅᓴᓂᕐᒧᑦ ᐃᓕᑕᕆᔭᐅᔾᔪᑎᑖᖅᓯᒪᔭᕆᐊᖃᖅᖢᓂ ᐊᒻᒪ ᓚᐃᓴᓐᓯᖃᕆᐊᖃᖅᖢᓂ, ᐊᑖᓂ 
ᓇᓗᓇᐃᖅᓯᒪᔪᑦ. ᑖᒃᑯᐊ ᐃᖅᑲᓇᐃᔮᑦ ᐊᔪᖅᑎᑕᐅᔪᑦ ᐱᔭᕆᐊᖃᓪᓚᕆᒃᑐᓄᑦ ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ: 

o ᐊᐃᑦᑑᑕᐅᕙᑦᑐᓄᑦ ᐋᓐᓂᐊᕆᔭᐅᓕᖅᐸᑦᑐᓄᑦ ᖃᐅᔨᒪᔨᑕᖅ (ᒪᕐᕉᒃ ᐃᖅᑲᓇᐃᔮᒃᓵᒃ); 
o ᓄᓇᕗᒻᒥ ᓄᓇᓕᖕᓄᑦ ᐋᓐᓂᐊᓯᐅᑎᓕᕆᓂᕐᒧᑦ ᖃᐅᔨᒃᑲᐃᔨ; ᐊᒻᒪᓗ 
o ᐳᕙᒡᓗᖕᓇᒧᑦ ᐃᖢᐊᖅᓴᐃᔨ ᐃᓕᓴᐃᔨ.  

 
ᒫᓐᓇᐅᔪᖅ, ᒥᑦᑎᒪᑕᓕᒃ ᐅᓪᓗᓂ 5−ᓂᑦ ᓘᒃᑖᖃᖃᑦᑕᖅᐳᑦ ᑕᖅᑭᒧᑦ, ᒪᕐᕉᖕᓂ ᓘᒃᑖᖃᐃᓐᓇᖅᖢᑎᒃ ᐃᖃᓗᖕᓂ 
ᐱᔨᑦᑎᖅᑐᓂ ᓄᓇᓕᖕᓂ ᐊᒻᒪ ᐃᓇᖏᖅᑎᒃᓴᓂ ᓇᓪᓕᐅᒃᑯᒫᓂ ᕿᑲᖅᑎᓪᓗᒋᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᑲᔪᖅᑐᐃᓇᔭᖅᐳᑦ ᓘᒃᑖᖑᐃᓐᓇᕐᓂᐊᖅᑐᒥᒃ ᐊᔪᕈᓐᓃᖅᓴᕈᒪᔪᒥᒃ ᒥᑦᑎᒪᑕᓕᖕᒥ ᐅᕝᕙᓘᓐᓃᑦ ᐊᓯᖏᓐᓂᒃ 
ᓄᓇᕗᒻᒥ ᓄᓇᓕᖕᓂ. ᑮᓇᐅᔭᖃᖅᑎᑕᐅᖕᒥᔪᑦ ᐋᓐᓂᐊᓯᐅᖅᑎᒧᑦ ᐃᖅᑲᓇᐃᔮᒃᓴᖅ ᒥᑦᑎᒪᑕᓕᖕᒥ. 
ᐃᖅᑲᓇᐃᔭᖅᑎᐅᓚᐅᖅᑐᖅ ᓄᖅᑲᓵᓚᐅᖅᑐᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓐᓄᒃᓯᓇᓱᒃᑐᑦ ᑖᔅᓱᒥᖓ 
ᐃᖅᑲᓇᐃᔮᒥᒃ ᐃᖅᑲᓇᐃᔭᓚᐅᑲᖕᓂᐊᖅᑐᓂᒃ ᐅᕝᕙᓘᓐᓃᑦ ᑐᑦᑕᕐᕕᖕᒥ ᐃᖅᑲᓇᐃᔭᖅᑎᒥᒃ.  

 
ᓯᓚᑖᓃᖔᖅᑐᑦ ᑮᓇᐅᔭᖃᖅᑎᑕᐅᔪᑦ ᐃᖅᑲᓇᐃᔮᑦ 
123-ᖑᕗᑦ ᒐᕙᒪᒃᑯᑦ ᓯᓚᑖᓃᙶᖅᑐᑦ ᑮᓇᐅᔭᖃᖅᑎᑕᐅᔪᑦ ᐃᖅᑲᓇᐃᔮᑦ ᐅᖃᐅᓯᐅᓚᐅᖅᑐᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑎᓪᓗᒋᑦ, ᐃᓚᖏᑦ ᐃᖅᑲᓇᐃᔮᒃᓴᑦ ᑮᓇᐅᔭᖃᖅᑎᑕᐅᕗᑦ ᐊᑯᓂᐅᔪᒃᑯᑦ, 
ᐃᓚᖏᓪᓗ ᑭᒡᓕᖃᖅᑎᑕᐅᓪᓗᑎᒃ. ᑎᑎᕋᖅᓯᒪᔪᑦ ᑕᑯᓗᒋᑦ ᐊᑖᓂ ᐊᕕᒃᑐᖅᓯᒪᔪᑦ 

ᐃᖅᑲᓇᐃᔭᐃᓐᓇᓕᖅᑐᑦ1 

1ᐃᖅᑲᓇᐃᔭᐃᓐᓇᓕᖅᑐᖅ = ᐅᓪᓗᓕᒫᖃᑦᑕᖅᑑᑉ ᐱᓕᕆᐊᒃᓴᖏᑦ. 

 
ᑲᑎᖦᖢᒋᑦ ᐃᖅᑲᓇᐃᔮᒃᓴᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, ᐅᓂᒃᑲᐅᓯᐅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᓂᒃ 
2024/25−ᒧᑦ ᐊᒻᒪ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦ ᒫᔾᔨ 31, 2025−ᒧᑦ, 1372−ᖑᕗᑦ. ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᑎᑭᓐᓇᓱᓐᓇᓱᐊᖅᓱᒋᑦ ᐃᖅᑲᓇᐃᔮᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 1324.7.  
 
ᖃᔅᓯᑲᓪᓚᖕᓂᒃ ᐱᔾᔪᑎᑕᖃᖅᐳᖅ ᐃᑲᔫᑕᐅᑐᐃᓐᓇᕆᐊᓕᖕᓂᒃ ᐊᔾᔨᒌᙱᓐᓂᖏᓐᓄᑦ, ᐃᓚᒋᔭᐅᓪᓗᑎᒃ 
ᓄᖅᑲᖅᑎᑕᐅᔪᑦ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᒃᑲᓐᓂᖅᑐᑦ ᐃᖅᑲᓇᐃᔮᒃᓴᑦ ᐊᒃᑐᐃᔾᔪᑕᐅᓲᑦ 
ᐃᖅᑲᓇᐃᔭᖅᑎᒃᓴᖅᓯᐅᖅᑎᓄᑦ ᐅᐱᒋᔭᐅᔪᓄᑦ, ᐊᒻᒪ ᐊᐅᓚᑦᑎᔾᔪᑎᓄᑦ ᐱᓕᕆᔾᔪᓯᑦ ᐊᔾᔨᒌᙱᖦᖢᑎᒃ 
ᐱᓕᕆᕝᕕᖕᓂ; ᓲᕐᓗ ᐃᒪᓐᓇ, ᑕᒪᒃᑯᐊ ᐃᓃᑦ ᐊᔾᔨᒌᙱᑦᑐᓃᓕᕌᖓᑕ ᓴᖅᑭᑎᑕᐅᕙᓪᓕᐊᔪᓂ, ᑕᒪᓐᓇ 
ᐊᒃᑐᖅᓯᔪᓐᓇᖅᐳᖅ ᑭᓱᓂᒃ ᑐᑭᖃᖅᑎᑕᐅᔪᖃᕐᒪᖔᑦ ᓴᖅᑭᑎᑕᐅᓯᒪᔪᒥᒃ ᐃᖅᑲᓇᐃᔮᒃᓴᒥᒃ.  
 
ᐅᖁᒪᐃᓐᓂᕐᓂᐊᕐᕕᒃ 
ᒥᙳᐃᑦ ᒥᑭᑦᑐᑦ, ᐴᒍᑕᐅᔨᖓᓪᓗᑎᒃ ᒥᙳᐃᑦ 7mm-ᒥᑦ 9mm-ᒧᑦ ᑕᑭᓂᖃᕋᔪᒃᖢᑎᒃ. 
ᖃᐅᔨᒪᔭᐅᙱᒃᑲᓗᐊᖅᖢᑎᒃ ᐊᐃᑦᑐᐃᔪᓐᓇᕐᓂᖏᓐᓂᒃ ᐋᓐᓂᐊᕆᔭᐅᓕᖅᑐᒥᒃ ᐃᓄᖕᓄᑦ, ᓱᕈᖅᑎᑦᑎᔪᓐᓇᖅᐳᑦ 
ᓂᕿᓂᒃ ᐊᓪᓕᕋᕐᓂᓪᓗ. ᐃᓄᐃᑦ ᑎᒥᒧᑦ ᓈᒻᒪᒍᓐᓃᕈᑕᐅᓲᑦ ᓄᔭᕐᒧᑦ ᐅᕕᓂᖕᒧᓪᓘᓐᓃᑦ 
ᐊᒃᑐᖅᑕᐅᓴᕋᐃᑐᐃᓐᓇᕆᐊᓖᑦ. ᓄᖅᑲᖓᑎᑦᑎᔾᔪᑕᐅᔪᓐᓇᖅᑐᑦ ᐃᓚᖃᖅᐳᑦ ᓴᓗᒪᑎᑦᑎᑦᑎᐊᖏᓐᓇᕐᓗᓂ 
ᓂᕿᓂᒡᓗ ᑐᖅᑯᖅᓯᓯᒪᑦᑎᐊᖅᐸᒡᓗᓂ, ᓲᕐᓗ: ᑯᕕᔪᑦ ᓴᓗᒻᒪᖅᓴᖅᐸᒡᓗᒋᑦ ᓂᕆᓂᑯᐃᓪᓗ ᓂᕿᓂᙶᖅᑐᑦ 
ᐱᑕᖃᕈᓐᓃᖁᓪᓗᒋᑦ; ᓂᖀᑦ ᓇᑎᕐᒦᑦᑐᑦ ᑐᖅᑯᖅᐸᒡᓗᒋᑦ ᐴᑦᑎᐊᕐᓗᒋᑦ; ᐊᒻᒪ ᐹᓂᑦ, ᐃᒐᓛᓂᑦ ᐊᒻᒪ ᐊᑭᓐᓇᕐᒥ 
ᐊᒻᒪᔪᓖᑦ ᓯᒥᒃᑐᑦᑎᐊᕐᓗᒋᑦ ᐃᓯᔾᔭᐃᕐᓗᒋᑦ.  
 
ᖁᐱᕐᕈᐃᔭᐃᓚᐅᑲᑐᐃᓐᓇᓲᑦ; ᒥᙳᐃᑦ ᓂᕿᓂᙶᕆᐊᖃᕐᒪᑕ ᐆᓇᕐᓂᖃᑦᑎᐊᕐᓗᓂᓗ ᐃᕐᓂᐅᕐᓂᐊᕐᓗᑎᒃ 
ᐅᓪᓗᓄᓪᓗ 40-50-ᓄᑦ ᐃᓅᔪᓐᓇᖅᖢᑎᒃ. ᐃᓄᒃ ᖃᐅᔨᒃᐸᑦ ᖁᐱᕐᕆᓯᒪᓂᕐᒥᒃ ᐊᖏᕐᕋᒥᓂ, ᑭᓱᑐᐃᓐᓇᑦ 
ᖁᐱᕐᕆᓯᒪᔪᑦ ᓂᕿᑦ ᐃᒋᑦᑐᓐᓇᖅᑕᖓ ᓴᓗᒻᒪᖅᓴᑦᑎᐊᕐᓗᒍᓗ ᐃᓂᒋᔭᖓ, ᒥᓪᓗᐊᕐᓗᒍᓗ. ᖁᐱᕐᕈᓄᑦ 
ᑐᖁᓴᐃᔾᔪᑏᑦ ᐱᔭᕆᐊᖃᑐᐃᓐᓇᕆᐊᓖᑦ ᖁᐱᕐᕈᖃᕐᔪᐊᖅᑐᓄᑦ; ᖁᐱᕐᕈᓂᒃ ᐊᐅᓚᑦᑎᔨᒻᒪᕆᖕᒥᒃ 
ᐅᖃᖃᑎᒋᔭᐅᑐᐃᓐᓇᕆᐊᖃᖅᐳᖅ ᑲᔪᓯᑦᑎᐊᖁᓪᓗᒍ ᐊᑦᑕᕐᓇᙱᑦᑐᓂᓪᓗ ᓴᓗᒻᒪᖅᓴᐅᔾᔪᓯᕐᓂ ᐊᖏᓂᖅᓴᐃᑦ 
ᖁᐱᕐᕈᐃᑦ ᐱᑕᖃᕈᓐᓃᖅᑎᓐᓇᓱᒡᓗᒋᑦ. 
 
ᐱᔾᔪᑎᒋᓪᓗᒍ ᐱᐅᓯᒋᐊᖅᑕᐅᑐᐃᓐᓇᕆᐊᖃᕐᓂᖓ ᑎᐹᖕᒥᑦ ᓱᐴᖅᑐᕐᓂᕐᒧᑦ ᐱᖁᔭᖅ, ᐱᓗᐊᖅᑐᒥᒃ 
ᐊᑐᓕᖅᑎᑦᑎᓂᕐᒧᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᓯᒪᕗᑦ ᐊᔾᔨᒌᙱᑦᑐᓂᒃ. ᑕᕝᕚᑭᓕᕆᓂᕐᒧᑦ 
ᓱᕐᕋᖕᓇᖅᑐᓕᕆᓂᕐᒧᓪᓗ ᐱᓕᕆᐊᒃᓴᖅ ᐱᓕᕆᖃᑎᒌᖏᑦ ᓴᙱᒃᑎᒋᐊᖅᑎᑦᑎᔪᑦ ᒫᓐᓇ ᐱᓕᕆᐊᒃᓴᒥ 
ᐱᑕᖃᖅᑐᓂᒃᓗ ᐊᔾᔨᖃᖅᑎᓪᓗᒍ ᓄᑖᖅ ᑕᕝᕚᑭᒧᑦ ᐱᖁᔭᑦ ᐊᑐᐊᒐᖏᓪᓗ. ᐆᒃᑑᑎᒋᓗᒍ, ᑕᕝᕚᑭᓂᒃ 
ᓂᐅᕐᕈᑎᖃᖅᐸᖕᓂᕐᒧᑦ ᐊᑐᖅᑕᐅᔪᓐᓇᖅᑐᖅ ᓄᑖᙳᕆᐊᖅᑎᑕᐅᓯᒪᕗᖅ ᐱᐅᓯᒋᐊᖅᓯᒪᓕᖅᖢᓂ ᐅᔾᔨᕐᓇᕐᓂᖓ 
ᐃᓗᓕᖏᓪᓗ ᒫᓐᓇᓗ ᐊᖏᖅᑕᐅᕙᓪᓕᐊᓪᓗᓂ. ᐃᓚᒃᑲᓐᓂᖏᑦ ᑎᓴᒪᑦ ᓂᐅᕕᐊᒃᓴᖃᖅᑎᑦ ᐅᓂᒃᑳᓕᐅᕐᓂᕐᒧᑦ 

ᑎᑎᕋᕐᕕᒃᓴᖏᑦ ᐋᖅᑭᒃᑕᐅᓚᐅᖅᑐᑦ ᐃᑲᔪᕐᓗᒋᑦ ᓂᐅᕕᐊᒃᓴᖃᖅᑎᑦ ᒪᓕᒃᓗᑎᒃ ᓄᑖᒥᒃ ᑎᐹᖕᒥᒃ ᓱᐴᖅᑐᕐᓂᕐᒧᑦ 
ᐱᖁᔭᖅ ᐊᑐᐊᒐᖏᓐᓂᒃᓗ ᐱᓪᓗᑎᒡᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑕ ᐊᖏᕈᑎᖓᓂᒃ ᒫᓐᓇᓗ 
ᑐᓂᐅᖅᑲᖅᑕᐅᓕᕐᖢᑎᒃ. ᑐᒃᓯᕋᐅᑎᓂᒃ ᐱᔪᒪᔾᔪᑏᑦ ᑐᓂᔭᐅᓚᐅᖅᑐᑦ ᓈᒪᔪᒥᒃ ᑎᐹᖕᒥᒃ ᓱᐴᖅᑐᕐᓂᕐᒧᑦ ᐱᖁᔭᕐᒥᒃ 
ᑐᓴᐅᒪᖃᑦᑕᐅᓕᕆᔾᔪᑎᓂᑦ ᐊᒻᒪ ᐊᓯᖏᓐᓂᑦ ᐱᓕᕆᐊᒃᓴᓂᑦ ᑕᑯᒃᓴᐅᑎᑦᑎᔪᓂᑦ ᐊᓯᔾᔨᖅᑕᐅᓯᒪᔪᓂᑦ ᓄᑖᓄᑦ 
ᒪᓕᒐᕐᓄᑦ ᑕᕝᕚᑭᒥᑦ, ᓯᒡᒐᓕᐊᙳᐊᓂᑦ, ᐊᒻᒪ ᓱᕐᕋᖕᓇᖅᑐᓂᑦ. ᑐᓴᖅᑕᐅᔪᒃᓴᓪᓗᐊᑕᑦ ᓄᓇᕗᒥᐅᑦ 
ᐅᔾᔨᕈᓱᖕᓂᐊᖅᑐᑦ ᓱᐴᖅᑐᕐᕕᐅᒋᐊᖃᙱᑦᑐᓂᒃ ᐃᓄᖕᓄᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 
ᐃᒡᓗᒋᔭᐅᔪᓂᒃ, ᓱᐴᖅᑐᕐᕕᐅᒋᐊᖃᙱᑦᑐᓂᒃ ᓄᓇᓯᐅᑎᓂᒃ, ᐊᒻᒪ ᓇᓂ ᐃᑲᔪᖅᑕᐅᓇᓱᒋᐊᖃᕐᒪᖔᑕ 
ᓱᐴᖅᑐᖅᑎᐅᔪᓐᓃᖅᑐᓂᒃ/ᓱᐴᖅᑐᒐᕐᓂᒃ, ᓯᒡᒐᓕᐊᓂᒃ, ᐊᒻᒪ ᓱᕐᕋᖕᓇᖅᑐᓂᒃ. ᐊᒻᒪ ᓱᓕ, ᑐᒃᓯᕋᐅᑎᓂᒃ ᐱᔪᒪᔾᔪᑎ 
ᓈᒪᔪᒥᑦ, ᖃᐅᔨᔭᐅᓯᒪᔪᓂᑦ ᑐᙵᕕᖃᕐᓗᓂ ᑕᕝᕚᑭᒥᑦ ᐃᓕᓐᓂᐊᖅᑎᑦᑎᓂᕐᒥᑦ ᐊᒻᒪ ᒪᓕᑦᑎᐊᕐᓂᕐᒧᑦ ᐱᓕᕆᐊᖅ 
ᐱᕙᓪᓕᐊᑎᑕᐅᔪᖅ. ᑖᓐᓇ ᐱᓕᕆᐊᖑᔪᖅ ᐃᑲᔪᖅᑐᐃᔾᔪᑎᓂᒃ ᓴᖅᑭᑦᑎᓂᐊᖅᐳᖅ ᓄᑖᒧᑦ ᐃᖅᑲᓇᐃᔮᒃᓴᒧᑦ 
ᒪᓕᒐᕐᓂᒃ ᐊᑐᓕᖅᑎᑦᑎᔨᓂᑦ ᓂᐅᕐᕈᑎᖃᕐᓂᕐᒧᑦ ᐃᓕᓐᓂᐊᖅᑎᑕᐅᓗᑎᒃ ᑐᓴᐅᒪᑎᑦᑎᓗᑎᒡᓗ ᐳᓛᕆᐊᖅᑐᓂᑦ, 
ᑲᔪᓯᕙᓪᓕᐊᔪᒥᒃ ᐊᑐᖅᑎᑦᑎᓗᑎᒃ ᑖᔅᓱᒥᖓ ᐱᖁᔭᕐᒥᒃ, ᐋᖅᑭᒃᓱᖅᑕᐅᓯᒪᔪᓂᒡᓗ ᑕᕝᕚᑭᓂᒃ ᓱᐴᖅᑐᕐᓂᕐᒧᓪᓗ 
ᓂᐅᕐᕈᑎᖃᖅᐸᖕᓂᕐᒧᑦ ᖃᐅᔨᓴᖅᓯᓂᕐᒧᑦ ᐱᓕᕆᐊᖑᕙᒃᑐᓂᒃ. 
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒫᓐᓇ ᖃᐅᔨᓴᕋᔪᙱᑦᑐᑦ ᐃᒥᐊᓗᖕᒧᑦ ᐋᖓᔮᕐᓇᖅᑐᖅᑐᖃᑦᑕᖅᑐᓄᓪᓘᓐᓃᑦ 
ᓄᓇᓕᖕᓂ ᐋᓐᓂᐊᕕᖕᓄᑦ ᐅᕝᕙᓘᓐᓃᑦ ᕿᑭᖅᑕᓂ ᐋᓐᓂᐊᕕᐊᓗᖕᒧᑦ ᐊᒻᒪ, ᑕᐃᒪᐃᒻᒪᑦ, ᑎᑎᕋᖅᓯᒪᔪᑦ 
ᑲᑎᑕᐅᔪᑦ ᐱᐊᓂᒃᓯᒪᙱᑦᑐᑦ ᑕᒻᒪᖅᓯᒪᔾᔪᑕᐅᓇᔭᖅᖢᑎᒡᓗ ᖃᓄᐃᓕᕙᓪᓕᐊᓂᓪᓚᑦᑖᕆᔭᐅᔪᓄᑦ. ᐊᒻᒪ ᓱᓕ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒫᓐᓇ ᐆᒪᔪᒥᒃ ᖃᐅᔨᓴᕈᑎᖃᙱᒻᒪᑕ ᑕᐃᒪᐃᒻᒪᑦ ᖃᕋᓴᐅᔭᒃᑯᑦ ᑎᑎᕋᖅᓯᒪᔪᑦ 
ᑲᑎᖅᓱᖅᑕᐅᓲᑦ ᐱᕕᖃᕈᑕᐅᓲᖑᕗᑦ ᖃᑯᒍᙳᕌᖓᑦ ᑐᑭᓯᒋᐊᒐᒃᓴᓂᒃ. ᖃᔅᓯᑲᓪᓚᖕᓂᒃ ᖃᕆᑕᐅᔭᒃᑯᑦ 
ᑎᑎᕋᖅᓯᒪᔪᓂᒃ ᖃᐅᔨᒋᐊᕐᕕᐅᔪᓐᓇᖅᑐᓂᒃ ᐱᑕᖃᖅᐳᖅ ᕿᒥᕐᕈᐊᖅᑕᐅᒃᑲᓐᓂᕆᐊᓕᖕᓂᒃ ᓄᓇᕗᒻᒥ 
ᐱᓯᒪᓕᕈᒪᓂᕐᒧᑦ ᐊᑕᖐᔪᒥᒃ ᑕᑯᔾᔪᑕᐅᔪᓐᓇᖅᑐᒥᒃ ᐋᖓᔮᕐᓇᖅᑐᓄᑦ ᐊᒃᑐᐊᓂᓕᖕᓂᒃ 
ᐋᓐᓂᖅᑎᑦᑎᓂᐅᕙᒃᑐᓂᒃ ᑕᒫᓂ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐅᓂᒃᑳᖃᑦᑕᕆᐊᖃᖅᐳᑦ ᐄᔭᒐᕐᓄᑦ ᐋᖓᔮᕐᓇᖅᑐᓄᑦ ᑐᖁᔪᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ. 
ᐅᓂᒃᑳᖅ ᓴᖅᑭᑕᐅᖃᑦᑕᖅᑐᖅ ᐊᕐᕌᒍᑕᒫᑦ ᓇᓂᔭᐅᒍᓐᓇᖅᓱᑎᓪᓗ ᐅᕙᓂ (https://health-
infobase.canada.ca/substance-related-harms/opioids-stimulants/) ᖃᐅᔨᓴᕈᑕᐅᔪᖅ 
ᐊᑐᖅᑕᐅᔪᖅ ᐅᓂᒃᑳᕐᒥᑦ ᐄᔭᒐᕐᓄᑦ-ᐊᑦᑐᐊᓂᓕᓐᓄᑦ ᑐᖁᔪᓄᑦ ᐊᑕᐅᓯᐅᖃᑦᑕᖅᑐᖅ 100,000-ᓄᑦ 
ᐃᓄᖕᓄᑦ; ᓄᓇᕗᒻᒥ ᑭᒡᓕᓯᓂᐊᖅᑕᐅᓯᒪᔪᑦ ᓄᖅᑲᖅᑎᑕᐅᓯᒪᓕᖅᑐᑦ ᒫᓐᓇᒧᑦ ᑎᑭᖦᖢᒍ.  
 
ᐊᓯᖏᓐᓂᑦᑕᐅᖅ ᑐᑭᓯᒋᐊᕈᑎᑕᖃᕐᒥᔪᖅ. ᐆᒃᑑᑎᒋᓗᒍ, ᑲᓇᑕᒥ ᐋᖓᔮᕐᓇᖅᑐᓂᒃ ᐊᑐᖃᑦᑕᕐᓂᖅ ᐊᑭᖏᑦ ᐊᒻᒪ 
ᐋᓐᓂᕈᑕᐅᔪᓐᓇᖅᑐᑦ ᐱᓕᕆᐊᒃᓴᑦ ᕿᓂᖅᐳᑦ "ᐊᔾᔨᐅᙱᓪᓗᑎᒃ, ᐊᑐᕐᓗᑎᒃ ᐊᒻᒪ ᒫᓐᓇᓕᓴᕐᓂᒃ ᑎᑎᕋᖅᓯᒪᔪᓂᒃ 
ᐊᑭᖏᓐᓂᒃ ᐊᒻᒪ ᐋᓐᓂᕈᑕᐅᔪᓐᓇᖅᑐᓂᒃ ᐋᖓᔮᕐᓇᖅᑐᓂᒃ ᐊᑐᖃᑦᑕᕐᓂᕐᒧᑦ ᑲᓇᑕᒥ." ᐅᖃᐅᓯᐅᓯᒪᑎᓪᓗᒍ 
ᐃᑭᐊᖅᑭᕕᖕᒥᓂ (CSUCH.ca), 2020−ᒥ, 2,701−ᓂᒃ ᐋᖓᔮᕐᓇᖅᑐᓂᒃ ᐊᑐᕐᓂᕐᓗᒍᑕᐅᓲᓂᒃ 
ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ ᐅᐸᒃᑕᐅᓚᐅᖅᑐᑦ ᐃᒥᐊᓗᖕᒧᑦ, 152−ᖑᓪᓗᑎᒃ ᓱᕐᕋᖕᓇᖅᑐᒧᑦ, ᐊᒻᒪ 
135−ᖑᓪᓗᑎᒃ ᐄᔭᒐᕐᓄᑦ ᐋᖓᔮᕐᓇᖅᑐᓄᑦ ᓄᓇᕗᒻᒥ. 2020−ᒥ, ᐋᖓᔮᕐᓇᖅᑐᖅᑐᖃᑦᑕᕐᓂᖅ ᓄᓇᕗᒻᒥ 
ᐊᑭᖃᓚᐅᖅᐳᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ $49 ᒥᓕᐊᓐ−ᒧᑦ ᑎᑭᖦᖢᒍ.  
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᖃᖃᑎᖃᕋᔪᒃᐳᑦ ᒪᓕᒐᓕᕆᔨᒃᑯᓐᓂ ᐱᓕᕆᖃᑎᖃᓯᑲᐅᑎᒋᕙᒃᖢᑎᒡᓗ 
ᑐᖁᖓᔪᓕᕆᔨᒥᒃ ᑕᒪᓐᓇ ᐃᓚᒋᔭᐅᑎᑕᐅᓪᓗᓂ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ ᓇᐅᑦᑎᖅᓱᖅᓯᓂᕐᒧᑦ 
ᐱᓕᕆᐊᖑᕙᒃᑐᒧᑦ ᐅᑯᑎᒎᓇᖅ, ᑐᓴᖅᑕᐅᔪᒃᓴᓂᒃ ᐊᒥᖅᑳᖃᑎᖃᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᑎᒍᑦ 
ᑲᑎᖅᓱᐃᔪᒪᓪᓗᑎᒃ ᐃᓗᓕᖃᐅᑦᑎᐊᖅᑐᓂᒃ ᑎᑎᕋᖅᓯᒪᔪᓂᒃ ᑐᖁᔪᖃᕐᓂᖅᐸᑦ ᐃᓱᒪᒃᑯᑦ ᖃᐅᔨᔭᐅᔪᓄᑦ. 
ᐅᖃᖃᑎᖃᖃᑦᑕᖅᓯᒪᓕᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᑦᑕᕐᕕᖏᓐᓂᒃ ᖃᐅᔨᓇᓱᒐᓱᐊᖅᖢᑎᒃ 

https://health-infobase.canada.ca/substance-related-harms/opioids-stimulants/
https://health-infobase.canada.ca/substance-related-harms/opioids-stimulants/

867-975-5151 

926 Sivumugiaq, 2nd natiani, 

Iqaluit, Nunavut  X0A 3H0 
926 ᓯᕗᒧᒋᐊᖅ ᐊᑐᕆᐊᖅ , ᓇᑎᖅ 2,  

ᐃᖃᓗᐃᑦ. ᓄᓇᕗᑦ  X0A 3H0 

ᖃᓄᖅᑑᕈᑎᒃᓴᓂᒃ ᐃᓄᖕᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕈᑎᒃᓴᓂᒃ ᐊᒃᑐᐊᓂᓕᖕᓂᒃ 
ᐋᖓᔮᕐᓇᖅᑐᓂᒃ ᐊᑐᕐᓂᕐᓗᒍᑕᐅᓲᓂᒃ ᐊᒻᒪ ᐋᓐᓂᕈᑕᐅᓲᓂᒃ. ᑖᒃᑯᐊ ᐅᖃᐅᓯᐅᕙᓪᓕᐊᕗᑦ ᑐᖁᖓᔪᓕᕆᔨᓄᑦ 
ᐊᒻᒪ ᐋᓐᓂᐊᖅᑐᓂᒃ ᖃᐅᔨᓴᖅᑎᒻᒪᕆᖕᓄᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᐃᑦᑐᐃᓐᓇᖅᑐᓂᒃ ᖃᐅᔨᓴᖅᑎᖏᑦ 
ᐃᓚᐅᖃᑦᑕᖅᐳᑦ ᐃᑲᔪᖅᓱᐃᓪᓗᑎᒃ ᑖᒃᑯᓂᖓ ᐅᖃᐅᓯᐅᔪᓂᒃ.  
 
ᑕᒪᓐᓇ ᑐᑭᓯᓇᕐᓯᕚᓪᓕᖅᑐᒃᓴᐅᕗᖅ ᐊᐱᖅᑯᑕᐅᔪᓂᒃ ᐊᒻᒪᓗ ᐃᓱᒫᓘᑕᐅᔪᓂᒃ ᓴᖅᑭᑕᐅᓚᐅᖅᑐᓂᒃ 
ᒪᓕᒐᓕᐅᖅᑎᓄᑦ.  
 
ᒪ'ᓇ, 

 
ᒪᓕᒐᓕᐅᖅᑎ ᔮᓐ ᒪᐃᓐ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ 
ᒥᓂᔅᑕ ᐃᓅᓯᕐᒥᑦ ᑭᐱᓯᑦᑕᐃᓕᑎᑦᑎᓂᕐᒧᑦ   
 
ᐊᔾᔨᖓᓂ ᐱᔪᑦ: ᑲᑎᒪᔨᕋᓛᖑᖃᑕᐅᔪᑦ 
  ᔮᓐ ᑯᐃᐅᒃ, ᑎᑎᕋᖅᑎ, ᓄᓇᕗᑦ ᒪᓕᒐᓕᐅᕐᕕᖓᓂᑦ 
  ᒪᐃᒐᓐ ᕼᐊᓐᑦ, ᒥᓂᔅᑕᐅᑉ ᑐᒡᓕᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ  
 


